
LAQGĦA NRU 17
L-Erbgħa, 05 ta’ Frar 2014
Il-Kumitat Permanenti dwar l-Affarijiet Soċjali ltaqa' fil-Palazz, il-Belt Valletta, fis-6.47 p.m.

L-Onor. Deborah Schembri, President tal-Kumitat, ippresediet.

PREŻENTI:  L-Onor. Etienne Grech, l-Onor. Anthony Agius Decelis, l-Onor. Robert Cutajar, l-Onor. Marthese Portelli u l-Onor. Paula Mifsud Bonnici (sostitut).
Dr Elaine Burmingham, Research Analyst mal-Kumitat dwar l-Affarijiet Soċjali, kienet preżenti għal din il-laqgħa. 
TALBA

Il-President tal-Kumitat qalet it-talba.
MINUTI

Il-Minuti tal-Laqgħa Nru. 16 li saret nhar it-Tlieta 28 ta’ Jannar 2014 ġew konfermati.  

APPROVAZZJONI TAL-mEMBRI FUQ IL-GUARDIANSHIP BOARD
Il-Kumitat dwar l-Affarijiet Soċjali rċieva resumè qasira fuq il-membri li se jifformaw parti mill-Guardianship Board u wara li ġew diskussi fil-Kumitat ma nstab li hemm l-ebda oġġezzjoni għalihom.  Għaldaqstant ingħatat l-approvazzjoni għall-ħatra tal-membri li se jkunu fuq dan il-bord mill-Kumitat dwar l-Affarijiet Soċjali u ċ-Chairperson se tikteb ittra indirizzata lis-Segretarju Parlamentari għad-Drittijiet tal-Persuni b’Diżabilità u l-Anzjanità Attiva kif ukoll lill-Prim Ministru Joseph Muscat sabiex tinformahom bid-deċiżjoni tal-Kumitat. 
AFFARIJIET OĦRA

Il-Kumitat dwar l-Affarijiet Soċjali ddiskuta wkoll id-dokument intitolat “Communication from the Commission to the EU Parliament, the Council, the European Economic and Social Committee and the Committee of the Regions – The External Dimension of EU Social Security Coordination” li rċieva bħala korrispondenza mingħand is-Segretarju tal-Kumitat Permanenti dwar l-Affarijiet Barranin u Ewropej.

L-Onor. Robert Cutajar, f’isem il-Membri tal-Oppożizzjoni ressaq suġġeriment lill-Kumitat sabiex il-laqgħat jerġgħu jibdew isiru f’ġurnata fissa bħalma kien isir fil-bidu.  Fil-fatt iċ-Chairperson kif ukoll il-Membri l-oħra tal-Kumitat qablu ma’ dan is-suġġeriment u kien hemm qbil li l-Kumitat Permanenti dwar l-Affarijiet Soċjali, kull meta jkun possibbli, jerġa’ jibda jiltaqa’ kull nhar ta’ Erbgħa minħabba li ħafna mill-Membri jkunu mpenjati f’kumitati oħra. 
Il-Kumitat irreveda s-suġġetti li kien se jiddiskuti fil-laqgħat sussegwenti.  Fost suġġetti oħra ġie maqbul li fiż-żewġ laqgħat li jmiss il-Kumitat jiddiskuti l-Green Paper against Poverty and Social Exclusion.

Dr Elaine Burmingham tat rendikont qasir fuq ir-rapport li qiegħda tħejji dwar il-vjolenza domestika.
Wara kien hemm diskussjoni.
Fis-7.27  p.m. il-Kumitat aġġorna għal nhar l-Erbgħa, 05 ta’ Frar fl-istess ħin.  

